
Annotasiya:  Ushbu maqolada Abdulla Avloniy hayoti va ijodi haqida yorqin fikrlar  

keltiriladi va ta'lim yo'nalishida rivojlanish uchun qilgan ijobiy o'zgarishlariga  alohida 

e'tibor beriladi. Uning nomini abadiylashtirishni Prezidentimiz Islom  Karimov e'tibordan 

chetda qoldirmagani haqida yoziladi.  

Kalit so'zlar: Abdulla Avloniy, jadidchilik, ilm dargohlari, darsliklari, asarlari,  taxallusi, 

tarjimonlik faoliyati.  

 Jadidchilik harakatining eng yirik namoyondalaridan biri Abdulla Avloniy  bo'lib, o'zbek 

adabiyoti, noshirlik ishi, yangi usul maktablarini ochish va ularga  darsliklar yozish, teatr 

truppasida asarlarni sahnalashtirish, chet tillaridan  tarjimalarni amalga oshirish kabi 

zalvorli isrni bajarib tariximizda o'chmas iz  qoldirgan. Abdulla Avloniy 1878-yili 12-

iyulda Toshkent shahrida kosib oilasida  tug'ilgan. Otasi hunarmand bo'lib, o'g'lining ta'lim 

olishiga katta e'tibor bergan.  Dastlabki ta'limni O'qchidagi eski maktabda olgan. U 

o'zining tarjimai holida bu  haqida shunday yozgan: «12 yoshimdan O‘qchi mahallasidagi 

madrasada dars o‘qiy  boshladim. 13 yoshimdan boshlab yoz kunlari mardikor ishlab, 

oilamga yordam  qilib, qish kunlari o‘qir edim. 14 yoshimdan boshlab, o‘sha zamonga 

muvofiq har  xil she’rlar yoza boshladim. Bu zamonlarda «Tarjimon» gazetasini o‘qib, 

zamondan  xabardor bo‘ldim».  

 

Abdulla Avloniy madrasani bitirib, maktabdorlik bilan  shug‘ullanadi. O‘qish va ‘qitish 

usuliga isloh kiritib, yangi tipdagi maktab tashkil  etadi va yosh pedagog o'quvchilarga 

zamonaviy bilimlar berish, Sharq va G‘arb  tillarini o‘rgatish kabi muhim ishlarni amalga 

oshiradi. Abdulla Avloniy 1904-yilda  Mirobodda usuli jadid maktabini ochadi. E'tiborli 

jihatlaridan biri shuki, maktabni  qurishda, jihozlar bilan ta'minlashda o'zi bevosita ishtirok 

etib ustachilik ham qiladi.  Maktabni davr talablari mos holda jihozlash, zamonaviy 

darsliklar va o'quv qurollari  bilan ta'minlashga e'tibor beradi. U birinchilardan bo'lib 

maktabda fizika, kimyo,  geografiya, astronomiya kabi fanlarni o'qitishni yo'lga qo'yadi. 

Chunki bu kabi  fanlarni o'zlashtirmasdan turib yetuk kadr, mahoratli pedagog bo'lib 

yetisha olish  mumkin emasligini anglagan edi.  

 

1895-yildan ijodiy faoliyati boshlangan yozuvchi «Qobil», «Shuhrat»,  «Hijron», 

«Avloniy», «Surayyo», «Abulfayz», «Indamas» kabi taxalluslar bilan  she’r, hikoya, 

feleton va kichik hajmli dramatik asarlar yarata boshlagan.Shoir o'z asarlarida 

zamonasidagi qoloqlik, johillikni tanqid qiladi va kishilarni bilim olishga,  ma’rifatga 

chaqiradi. Abdulla Avloniy maktab o'quvchilari uchun "Birinchi  Muallim", "Ikkinchi 

Muallim", "Tarix", "Turkiy Guliston yoki axloq" kabi zamonasi  uchun hodisa bo'lgan 

darsliklar yozgan. Bu darsliklarda adib ta'lim va tarbiya  borasidagi o'z fikr-

mulohazalarini, pedagogik usullarni yoritib bergan. Mazkur  asarlardan keng miqiyosida 

foydalanilgan bo'lib, ilgari surilgan g'oya va fiklar  bugungi kunda ham o'z ahamiyatini 

yo'qotmagan. Abdulla Avloniy 1917-yilgacha mahalliy xalq orasidan yetishib chiqqan  

noshir va jurnalist sifatida Toshkentda «Shuhrat», «Osiyo» kabi gazetalarni tashkil  etadi. 

U «Advokatlik osonmi?», «Ikki muhabbat», «To‘y», «Layli va Majnun»,  «O‘liklar» kabi 

dramatik asarlar yozadi. Yozuvchi yuqoridagi asarlar orqali jaholat,  bid’at, bilimsizlikning 

fojeali oqibatlarini, qo‘pol va yaramas urf-odatlarni qattiq  qoralaydi. Abdulla Avloniy 

shoir sifatida ko‘plab she’rlar bitadi. Uning she'rlarida  inson, uning axloqiy go‘zalligi va 

ma’naviy boyligi aks etadi. Jumladan, «O‘z  mamlakatimizda» she’rida maishat uchun 

pul-boylikni mo‘l-ko‘l isrof etgan, ammo  bola tarbiyasi uchun sariq chaqani ravo 

ko‘rmagan xasislarni: «Ilm uchun pulni  ko‘zlari qiymas»,-deb qoralaydi. Ayniqsa, uning 

«Adabiyot» (1915) kitobi bu jihatdan alohida ajralib turadi.  

 

Abdulla Avloniy 1913-yili «Turon» teatr truppasini  tashkil etdi va shu teatr uchun sahna 

asarlarini yaratish bilan birga qardosh  dramaturglarning pyesalarini o‘zbek tiliga tarjima 

ham qildi. Abdulla Avloniy 20-yillarda o‘zbek xalqi maorifi va madaniyati taraqqiyotida 

ishtirok etibgina qolmay,  qo‘shni afg‘on xalqining ijtimoiy-siyosiy hayotida ham 

muayyan rol o‘ynagan. U  ma’lum muddat Afg‘oniston xalq maorifi vaziri, so‘ng 

Sho‘rolar Ittifoqining Afg‘onistondagi konsul-elchisi vazifalarida xizmat qilgan. U 1934-

yil 24-avgustda 56 yoshida vafot etdi.  

 

Abdulla Avloniy xotirasini abadiylashtirish va uning maʼrifatparvarlik  gʻoyalarini keng 

targʻib qilish maqsadida Oʻzbekistonda bir qancha islohotlar  amalga oshirilgan. 

Oʻzbekiston Prezidentining 2024-yil 21-iyundagi qarori bilan  Abdulla Avloniy nomidagi 

pedagoglarni kasbiy rivojlantirish instituti negizida A.  Avloniy nomidagi pedagogik 

mahorat milliy instituti tashkil etildi. Toshkent  shahridagi Adiblar xiyobonida Abdulla 

Avloniy haykali oʻrnatilgan boʻlib, u yerda  adib hayoti va ijodiga bagʻishlangan 

maʼnaviy-maʼrifiy tadbirlar muntazam oʻtkazib  kelinmoqda. 

Xulosa qilib aytganda, Avloniy — shunchaki yozuvchi emas, balki o‘zbek 

xalqiningmadaniy va ma'rifiy uyg‘onishiga asos solgan buyuk jadid namoyandasidir. 

Uning"Tarbiya biz uchun yo hayot — yo mamot, yo najot — yo halokat, yo saodat — yo 

falokat masalasidir"degan o‘tli xitobi bugungi kunda ham O‘zbekiston ta’lim tizimining 

ma’naviy asosi bo‘lib xizmat qilmoqda 

 

.Foydalanilgan adabiyotlar: 

1. 9-sinf O'zbekiston tarixi darsligi, 2019, 142-b 

2. https://tafakkur.net 

3.https://uz.wikipedia.org 

 


